
						উইকিসংকলন থেকে

					

					


					
					
					এই পাতাটির মুদ্রণ সংশোধন করা প্রয়োজন। 
ইংলণ্ডযাত্রা ও ইংলণ্ডবাস 8ዓS
জ্ঞানের সহযোগে ধৰ্ম্মসাধন করিয়া থাকেন, তাহাতে তিনি কোন যুক্তিসিদ্ধ মত কোন বিশেষ পুস্তকে নাই বলিয়া কখন অগ্ৰাহা করিবেন না।”
f*R4 ft (Reform Bill) irri 333i: 1-3 staics fifs: রাজনৈতিক দলে যে বিরোধ উপস্থিত হইয়াছিল, রামমোহন রায় একখানি পত্রে তদ্বিষয়ে এইরূপ লিখিতেছেন ;-“এই বিরোধ কেবল সংস্কারক ও সংস্কারবিরোধীদিগের মধ্যে নহে, ইহা স্বাধীনতা ও অত্যাচারের মধ্যে সমগ্ৰ পৃথিবীব্যাপী বিরোধ; ইহা ন্যায় ও অন্যায় এবং উচিত ও অনুচিতের মধ্যে বিরোধ। কিন্তু ভূতকালের ঐতিহাসিক ঘটনা সকলের বিষয় চিন্তা করিলে পরিষ্কাররূপে বুঝা যায় যে, অত্যাচারী শাসনকৰ্ত্তা এবং গোড়ার অন্যায় দৃঢ়তার সহিত বাধা দিলেও ধৰ্ম্ম ও রাজনীতির উদার মত সকল ক্ৰমে ক্ৰমে অথচ দৃঢ় রূপে প্রতিষ্ঠিত হইতেছে।”
আমরা পূর্বে বলিয়াছি যে, সকল শ্রেণীর লোকের প্রতি রাজা রামমোহন রায়ের ব্যবহার অতি সুন্দর ও চমৎকার ছিল। তঁহার মধুর ব্যবহারে সকলেই মোহিত হইত। কোন ব্যক্তির মতের প্রতিবাদ করিতে গিয়াও তিনি এমন ধীর ও শান্তভাবে তাহা করিতেন যে, সে ব্যক্তির মনে কোন ব্যথা না লাগে। একদিন ইংলণ্ডের কোন ভদ্রলোকের বাটীতে বসিয়া তিনি এমনভাবে মৌলিক পাপ (Original Sin) বিষয়ে একটি কথা বলিলেন, যাহাতে বুঝা গেল যে, তিনি উক্ত মতে বিশ্বাস করেন না। সেখানে এমন একটি ভদ্রমহিলা উপস্থিত ছিলেন, যিনি ইহাতে চমকিত হইয়া রাজাকে জিজ্ঞাসা করিলেন, “মহাশয় ! আপনি উক্ত মতে অবশ্য বিশ্বাস করেন ?” রামমোহন রায় স্ত্রীলোকটির মুখ পানে চাহিলেন। স্ত্রীলোকটির মুখে লজ্জা প্ৰকাশ পাইল। এক মুহূৰ্ত্তের মধ্যেই রাজা সকলই বুঝিয়া লইলেন এবং অতি ধীরভাবে অবনত হইয়া বলিলেন, “আমি বিশ্বাস করি যে, এই মতদ্বারা অনেক সৎ লোকের

		 এই পাতা শেষ সম্পাদিত হয়েছে ১০:৩০টার সময়, ২৫ এপ্রিল ২০১৭ তারিখে।
	লেখাগুলো ক্রিয়েটিভ কমন্স অ্যাট্রিবিউশন/শেয়ার-আলাইক লাইসেন্সের আওতাভুক্ত; এর সাথে বাড়তি শর্ত প্রযোজ্য হতে পারে। এই সাইট ব্যবহার করার মাধ্যমে, আপনি এটি ব্যবহারের শর্তাবলী ও এর গোপনীয়তা নীতির সাথে সম্মত হচ্ছেন।

